
Vilmund Jacobsen

Á nevndarfundi í farnu viku 
skipaði Føroya Arbeiðsgev­
arafelag seg við Boga Jacob­
sen sum formanni. 

Bogi Jacobsen er stjóri á 
uppsjóvarvirkinum Varðan­
um Pelagic á Tvøroyri, har 
umleið 120 fólk arbeiða, og 
hann hevur sitið í nevndini 
í Føroya Arbeiðsgevarafelag 
síðan 2014.

Sosialurin kann leggja 

aftrat, at Bogi Jacobsen eis­
ini er royndur skipari, og 
hann er ikki minst kendur 
sum skipari við uppsjóvar­
skipinum, Finni Fríða.

Pápi Boga er Jákup Jac­
obsen í Gøtu, vanliga róptur 
Dunga Jákup.

Á nevndarfundi í Føroya 
Arbeiðsgevarafelag varð 
gjørt av, at Høgni Hansen 
heldur fram sum næstfor­
maður í felagnum.

Afturat hesum sita 

Atli Gregersen, Kristoffur 
Laksá, Jón Sigurdsson, Fróði 
Magnussen og Jens Mein­
hard Rasmussen í nevndini 
í Føroya Arbeiðsgevarafelag.

Aðalfundur felagsins varð 
hildin hin 18. mai, tá fráfarni 
formaðurin, Bergur Poulsen, 
takkaði fyri seg.

Um heimasíðuna hjá 
Føroya Arbeiðsgevarafelag 
- www.industry.fo - kann 
ársfrágreiðing felagsins 
lesast.

Vilmund Jacobsen

Tá bátarnir loystu í Hvalvík 
um middagsleitið leygar­
dagin og fóru at sigla suður 
móti Selatrað, regnaði 
rættiliga illa, men sum løt­
an leið, gjørdist veðrið av tí 
allar besta.

Klokkan 14.30 savnað­
ust allir bátarnir út fyri 
Selatrað. Eftir at borgar­
stjórin í Sunda kommunu, 
Heðin Zachariasen, hevði 
boðið vælkomin og hevði 
greitt frá, hvussu siglt fór 
at verða, og hvussu bát­
arnir skuldu skipa seg, tá 
teir komu í havn í Hvalvík, 

stevnu einir 60-70 bátar 
norður gjøgnum Sunda­
lagið.

Seinnaparturin í Hval­
vík eydnaðist sera væl, og 
í tjaldinum á bryggjuni var 
gott breyð at fáa við før­
oyskum viðskera, og her 
fekst eisini durasnapsur 
og øl.

Seinni um kvøldið ljóm­
aði harmonikutónleikur úr 
tjaldinum, og Ruben Busk, 
kokkur, grillaði leskiligar 
búffar. Umborð á bátum 
og í kampingvognum var 
hýrurin góður, og fólk 
hugnaðu sær eftir bryggj­
uni og í tjaldinum.

Leygardagin skipaði Sundalags 
Bátafelag fyri bátahugna í Hvalvík, og 
hetta tiltak fór fram í besta veðri

Nevndin í Føroya Arbeiðsgevarafelag hevur nú 
skipað seg við Boga Jacobsen sum formanni

SERÚTBÚGVING: Fimm 
sjúkrarøktarfrøðingar 
hava lokið serútbúgving 
í krabbameinssjúkra­
røkt. Útbúgvingin fevnir um 
21 vikur ástøði og 56 vikur 
kliniska starvsvenjing, 
f.v.: Katrin Hendriksen, 
Heidi Joensen, Anna 
Kristina Joensen, Morit 
Eliasen og Elin Jacobsen. 

Partrolarar 
hava havt 
góða veiði
Vilmund Jacobsen

Fríggjadagin vóru 
flestu partrolarar 
til fiskiskap, men í 
dag, nú skipað varð 
fyri mótmælistiltaki 
í Havn, vóru fleiri 
partrolarar og 
skipsmanningar 
annars í Havn.
Partrolararnir fáa 
annars mest av upsa, 
og í seinastuni hava 
teir havt hampiligan 
fiskiskap. 
Hoyrt er um fleiri 
góðar túrar, har 
partrolarar eftir 
lítlari viku hava 
fingið upp í skipið.
Partrolararnir koma 
inn at landa, sum 
henda vikan gongur. 
Trý pør eru á 
gulllaksaveiði.
Á Fiskamarknaði 
Føroya vistu tey 
fríggjadagin at siga, 
at ein djúpvatnstrolari 
partrolarar saman við 
øðrum skipi eftir upsa. 
Ein fiskar blálongu 
og stinglaks, og ein 
frystitrolari er farin 
til Eysturgrønlands 
at fiska svartkalva.
- Tveir aðrir 
djúpvatnstrolarar 
fiska svartkalva 
undir Føroyum, men 
neyvan landar nakar 
djúpvatnstrolari 
fyrr enn í fyrsta 
lagi í endanum 
av hesi vikuni.
Um trolbátarnar 
verður sagt, at 
teir flestu eru til 
fiskiskap, men onkur 
er á beding. Tríggir 
fiska á landleiðini, 
og væntandi koma 
teir inn at landa 
seint í hesi vikuni.
- Tríggir trolbátar 
royna ytri, og 
væntandi kemur 
ein av hesum inn at 
landa í dag, siga tey 
á Fiskamarknaði 
Føroya.

vilmund@sosialurin.fo

Frálíkur 
bátahugni

Bogi Jacobsen 
er nýggjur 
formaður

Havsbrún 
hevur fingið nýggja 
umhvørvisgóðkenning. 
Endamálið við hesi 
góðkenning er at verja 
umhvørvið á best 
møguligan hátt.


